Sarajevo, 28.06.2016

Međunarodna konferencija „Konvencija 108: od evropske realnosti do globalnog sporazuma“, Strasbourg 17.06.2016.

Međunarodna konferencija pod nazivom „Konvencija 108: od evropske realnosti do globalnog sporazuma“ održana je 17. juna 2016. u organizaciji Vijeća Evrope u Strasbourgu. Konferencija je okupila preko stotinu učesnika iz više od 60 zemalja, koji su posebno pozdravili pristupanje Mauritiusa Konvenciji 108. 

Konferencija je takođe svjedočila i potpisivanju sporazuma o saradnji između organa za zaštitu podataka Belgije i Tunisa. Tri druge države – Maroko, Senegal i Tunis – takođe su podnijele zahtjeve za pristup i već su pozvane da pristupe sporazumu, tako da će najvjerojatnije biti sljedeće zemlje koje postaju članice. Cape Verde je poduzeo prve korake za pristupanje Konvenciji podnoseći zahtjev za pristup koji će Odbor ministara razmatrati 29. jula 2016. 

Međunarodnu konferenciju otvorio je Thorbjørn Jagland, Generalni sekretar Vijeća Evrope, a Konferencijom je predsjedao Jean-Philippe Walter, Predsjedavajući Odbora Konvencije 108. 
Giovanni Buttarelli, Evropski Supervizor za zaštitu podataka, oslanjajući se na važnost Konvencije podstakao je „napore da principi Konvencije 108 postanu digitalni, a ne da budu razvodnjeni“. 

Međunarodna konferencija održana je u 6 zasjedanja. Na I Zasjedanju pod nazivom Konvencija 108 i radni okvir EU za zaštitu podataka govorili su Giovanni Buttarelli, Evropski Supervizor za zaštitu podataka, Marie Georges - nezavisni stručnjak i Cécile de Terwangne, Profesorica na Pravnom fakultetu i direktorica istraživanja, CRIDS. Na II Zasjedanju – Pristupanje Konvenciji 108: prednosti i obaveze govorili su Jean Chartier, Predsjednik AFAPDP; Graham Greenleaf, Profesor prava i informacijskih sistema, UNSW Australija; Marc Rotenberg, Izvršni direktor, EPIC; Felipe Rotondo, član Izvršnog vijeća Komisije za privatnost Urugvaja; Chawki Gaddes, Predsjednik  Komisije za privatnost Tunisa; Drudeisha Madhub, Povjerenica Komisije za privatnost Mauritiusa i Awa Ndiaye, Predsjednica Komisije za privatnost Senegala. Na III Zasjedanju - Konvencija 108 i saradnja predavanja su održali Said Ihrai, Predsjednik Komisije za privatnost Maroka i Stefan Verschuere, Potpredsjednik Komisije za privatnost Belgije. Cecile Barayre, stručnjak za ekonomske poslove i Pat Walshe, direktor Privacy Matters, u IV Zasjedanju govorili su o trgovini i Konvenciji 108. Na V Zasjedanju Konferencije govorilo se o Konvenciji 108 i sigurnosti, a predavanja su održali Diana Alonso-Blas iz Ureda za zaštitu podataka Eurojust-a, Joseph Cannataci, Specijalni izvjestilac UN-a o pravu na privatnost, Pelopidas Donos iz Ureda za zaštitu podataka Europol-a i Faustino Varela Monteiro, Predsjednik Komisije za privatnost Capo Verde. Na posljednjem VI Zasjedanju - Pridruživanje Konvenciji 108: kada i kako? govorio je Jörg Polakiewicz, Pravni savjetnik Vijeća Evrope i Jean-Philippe Walter, Predsjedavajući odbora Konvencije 108. Međunarodnu konferenciju zatvorili su Dirk Van Eeckhout, Ambasador Belgije u VE i tematski koordinator informacijske politike i Patrick Penninckx, Šef Odsjeka informacijskoga društva VE.

Ispred Agencije za zaštitu ličnih podataka u BiH Konferenciji je prisustvovala Pomoćnik direktora u Sektoru za međunarodnu saradnju i odnose s javnošću.[image: image1]
